ՀԻՄՆԱՎՈՐՈՒՄ
«ՀԱՅԱՍՏԱՆԻ ՏԱՐԱԾՔԱՅԻՆ ԶԱՐԳԱՑՄԱՆ ՀԻՄՆԱԴՐԱՄԻՆ ՊԱՏՎԻՐԱՏՈՒ ՍԱՀՄԱՆԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ
1. Ընթացիկ իրավիճակը և իրավական ակտի ընդունման անհրաժեշտությունը. 
 Սույն նախագծի ընդունումը պայմանավորված է ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելվածի «Առողջապահության նախարարություն» բաժնի միջոցառումների 28-րդ կետով սահմանված առողջապահական կազմակերպությունների կառուցման գործընթացի ապահովմամբ:
Հաշվի առնելով աշխատանքային քննարկումները և հիմք ընդունելով ՀՀ փոխվարչապետ Տիգրան Խաչատրյանի 2024 թվականի նոյեմբերի 6-ի թիվ 03.1//37800-2024 հանձնարարականը, նախատեսվում է, որ Նախագծի Հավելվածով սահմանված թվով 19 առողջապահական կազմակերպությունների կառուցման աշխատանքները իրականացնելու է Հայաստանի տարածքային զարգացման հիմնադրամը: 
ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշմամբ նախատեսվում էր, որ թվով 19 առողջապահական կազմակերպությունների շինարարական աշխատանքները իրականացվելու էր ՀՀ քաղաքաշինության կոմիտեի կողմից, սակայն, վերջինիս աշխատանքների ծավալով և ծանրաբեռնվածությամբ պայմանավորված, ինչպես նաև հաշվի առնելով Հայաստանի տարածքային զարգացման հիմնադրամի մարզային ենթակառուցվածքների աշխատանքային նմանատիպ փորձը, Նախագծով առաջարկվում է առողջապահական կազմակերպությունների կառուցման պատվիրատու սահմանել Հայաստանի տարածքային զարգացման հիմնադրամին: Բացի այդ որպես նախադեպ հիմք է ընդունվել ԿԳՄՍ-ի կողմից դպրոցների և մանկապարտեզների շինարարական աշխատանքները Հայաստանի տարածքային զարգացման հիմնադրամի պատվիրակումը:  
2. Ակնկալվող արդյունքը․
	ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման «Առողջապահության նախարարություն» բաժնի միջոցառումների ժամանակին և պատշաճ կատարում: 
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
6. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
[bookmark: _Hlk185424662]Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի 15-րդ դրույթից, մասնավորապես` ակնկալվում է արդիականացնել 50 առողջապահական հաստատություն, ինչպես նաև ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելված 1-ի 28-րդ կետի միջոցառումներով պայմանավորված:
 
